
Kangiqhipkaidjutikhait 

Una Maliktakhaq naittuq ilangit uumannga Nunavunmi Niruarnikkut Maligaq—

maligakhat niruariami Maligaliuqtit Maligaliurvingmi. Maniliqinirmut Havaktingit 

Atuqtukhaq maliklugulu una Maliktakhaq, kihimi himmautigingitaa maligat. 

Maliruakhaq piqaqtuq ukuniga kangiqhidjutit: 

➢ Kina pilimaittuq pilimaitturlu maniliqinirmut havaktiugumi. 

➢ Hunaujut maniliqidjutikharnik havaktiit havagiaqaqtuq, qakugu qanurlu 

qanuriliugianganik. 

➢ Qanuqtut upalungaijariami akhuurutinga maniliqinirmut utiffaarninnga. 

Maliktakhaq kangiqhidjutiqaqtuq niruarnikkut uvalu atauhirmik-niruarvikhanik. 

Amigainiqhat maligaujut aadjikutarijaat tamangni. Tamna Malikhautikhaq naunaitumik 

tautuktitiniaqtuq humi maligat allatqiingujut atauhirmik-niruarvikhanik. 

Niruarnikkut Nunavut piqaqtut aallanik naunaitkutikhanik maniliqinikkut timiqutit 

aturuminaqhiniaqtut: 

➢ Maliktakhaq Niruaqtaujumajut 

➢ Maliktakhaq Munarigiami Akhuurutinga 

➢ Maliktakhat taphumunga Nunavunmi Niruarnikkut Maligaq 

➢ Maligaliuqtiuviit Nunaujat 

➢ Nunavunmi Niruarnikkut Maligaq 

Uqarvikhat Niruaqtukhat Nunavut aadjiliuqhimajut hapkuat titiqqat, kituni Nunavutim 

Ilitarijauhimajut uqauhiit. 

Uqaffaaqhugit naittumik talvanga 2021 Niruarnikkut  
Hapkua ihuaqhaqtauhimajut havaktauhimajut hapkununga Nunavunmi Niruarnikkut 

Maligaq hapkununga niruaqtaujumajunut uvalu niruaqtukhat uvani 2021 Niruarnikkut. 

Nunalaani ublluqhiutaat atuqtauniaqtuq talvuuna Niruarvikhangit Ublua 

Niruarviit angmarniaqtut uvani Niruarvikhani Ubluani 9 am hamunga 7 pm 
unnukpattamainni nunallaami. 

Kangiqhipkaidjutit Hivunikhap Niruaqtaaqtut Titiraqhimajut 

16 unalu 17 ukiuqaqtuq atiliulaaqtut niruariami (utaqilaaqtut huli ukiunikkumik 
imaatut18 niruariamingni). 

Maligahat Ilaujunun Haamlat Katimajiinun kitut aulapkaijumajut 

Miijangit katimajiingitluuniit uukturumajut MLA niruarvingmi havaguiqhimallaktukhat 
havaamingnit katimajiinnit. 

Angiklijuumirlugu Qilamiurnikkut Niruarutit 

Atungniq qilamiurnikkut Maligaliuqtiuviit (hivajautikkut niruaqtut) angiklijuumiqtut 
pijaangini tapkua nirualimaitut Niruarnikkut Ublua taimaali niriuktaungitut 
havanginirmun. 

Piijainiq Proxy Niruarnikkut 

Imaatut amigaigjuumidjutikhanik amigaqhuutaujunut niruarvikhanik, kinaliqaak 
niruaqhimajut qilamiurnikkut niruarlutik. Proxy niruaqtut atuqtaulimaiqtuq. 

Umigvikhaa Taijauhimajunun titiqiqivikkut niruarutikhat uuktuutit 

Naunaijaijaangat niruarutikhat havaktaugiaqaqtun, tujuqtaulutik, utiqtitaulutiklu 
ikaarnirmi, umigvikhanga uuktugianganik titiqiqivikkut niruarutikhat 7 ublurni taima 
Niruaqtautinanik Ubluanga. 

Pijariaqangitut Ihivriurnikkut Pijakhat 

Ihivriurniit pijariaqalimaittut uuktuqtut tunijaukpata mikitqijanik $500 aittuuhianik imaalu 
mikitqijaanik $500 akhuuqhaidjut. 

Kikliqarlugit atauttimut qaffiuniit Atiqangittumik Ikajuutit 

Kiinaujalirinirmut Havaktinga angilimaittuq amigaitqiamik $2,500 atauttimut 
atiqangittumik ikajuutit. 

Naunairlugu taimaa atiqarvia angmaqtaujukhaq uumannga Maniliqinirmut Havaktinga 

Maniliqinikkut Havakti angmaqtukhat atukkamik tunijautinagit ikajuutinik, uvalu 
tikitinagu 21 ublut niruaqtinagit Ublua.  

Hunat nutaat haffumunga 2025 Aviktuqhimajumi 
Niruarnikkut 

Nunagijaujut 

Inuk pilimaittuq nunagijaujumi qanurinnianik nuutirumik havallaktukhaugumik, 

imaaluuniit pidjutiqaqtunik aanniaqtunut mamihaidjutikhat/munarijauvikhanik, iluani 

ahianiluuniit Nunavunmit. 

Itiqtauhimajutqimaihimajut ihuinaarnirmun itiqtauvingmunluunniit, pijaaqtuq 

najurvikhamik iluani hilataaniluunniit Nunavunmin. 

Itqumajumik Uqagiikhimajut Niruaqtukharnik 

Uqariirutikhat niruaqtaujukhat tujuutaunginariaqaqtut nalliinni Niruaqtut Havaktiat 

najugaani naunaiqtauhimajuq Atanilluaq Niruaqtut Havaktianit. 

Kangidjutikhait niruaqtaujumajut 

Pingahuni ubluni hivuani Niruarnikkut Ublua, niruaqtut havaktiat tunihiniaqtuq 

titiraqhimajunik niruaqtinagit niruaqtunik niruaqtaujukhanut. 

Maligaliuqtiuviit Kikliit 

Iingujut Maligaliuqtiuviit Kiklivikhangit nuutaanguqtiqhimajut, tamna nuutaangujut 

nalrujut ajungnautiqaqpakhimajut ukuninga nunalaangit: 

➢ Iqaluit 

➢ Iglulik 

➢ Arviat 

Nunaujat nanijaulaaqtut Niruarnikkut Nunavut qaritaujakkuurutaa. 

Nutaaq kikligani nunaujat atuliqtun Apitilirvia 22, 2025  

Hiamitiqtukhaungitunik Niruaqtaaqtut Titiraqhimajut 

Niruarnikkut Nunavut pidjutijuq hiamitiqtaujukhaungittunik hapumminikkullu 

niruarnikkut ilitturipkaidjutinik ihumagittiarutinik. 

Tamaita niruaqtaujumajut uvani Niruaqtunut kitut apiqhijut niruaqtaaqtut 

titiraqhimajuthapkunani niruaqtuni tunijauniaqtut aadjiliuqhimajumik niruaqtaaqtut 

titiraqhimajutmaligaliuqtiuviit. Tamna havaktiuniaqtuq piqaqtukhaq atiliugianganik 

hiamitiqtukhaungitunik atugakharnik titirangnik naunairutiqaqtun taima aturniaqtun 

niruaqtukharnik titiraqhimajunik talvuuna niruarnikkut atuqtakharnik. 

Niruaruirumik, uuktuqtuq maligatigut munarijakhaa ahiruqtirlugu niruaqtaaqtut 

titiraqhimajut utiffaarmiluguluuniit niruaqtaaqtut titiraqhimajut Niruaqtut Havaktiat. 

Makpiraat alrujaqtuqtullu aadjiliuqhimajut igitaujukhat. 

Niruarnikkut Hivitunia 

Niruarnikkut atuqtilugu 35 ublut hivuani Niruarnikkut Ublua uvalu taimaaqtilugu 

Niruarnikkut Ublua. Kinguani Niruarnikkut atuqtaujuq 60nik ublunik kinguani 

Niruarnikkut Ublua. 

Niruaqtinatik, niruaqtautinagit aularutijut 90 ubluni hivuani titiraq tujuqtautinagu uvalu 

nungutilugu humi CEO Atan’n gujaq ajuqhautit titiraq. 

Uvani atauhirmik-niruarvikhanik, niruaqtautinagit aularutikpat humi ublua 

Maligaliuqtiuviittuhaqtitaukpata uvalu nungutilugu humi CEO Atan’n gujaq ajuqhaut 

titiraqhimajumik. 

Niruaqtaujumajut uvalu maniliqijit Kivgaqtuqtit maliqajakhait atuqtitlugu 

tiariaqarninginik niruarnikkut uvalu kinguagut - niruaqtauvikhat hnivituniani.  

Niruaqtauvikhat hivituniani tatqiqhiutingit 

Akhuungnaqtut 

Ublukhait 
Qanuriliuqqa talvani ubluani 

Imaruqtirvia 24 Qanuriliuqqa talvani ubluani. 

Apitilirvia 22 

Ataniluaq Niruaqtut Havaktiat tujuqpagaa titiraqhimajut 

tamainnut niruaqtut havaktiat (RO). Tamarmik Igluliqijitkut 

(RO) titiraqhimajut havagvingmingni. 

Hivulliujuq ubluq inuk titiragiaqaqtun itqumajumik 

niguagiaqaqtun. 

Hivulliujuq ubluq inuk uuktugiaqaqtun akhurnaqtumik 

titiqiqivikkut niruarutikhat. 

Apitilirvia 23 

Niruarnikkut Nunavut tujuqpaktut Niruarnikkut 

Naunaitkutikhanik Titirarmik (VIC) tamainnut niruaqtinut 

niruaqtunut titiraqhimajut. 

Apitilirvia 26 

Umigvikhaa tujuriami uqariijautimik niruaqtaujaami, 

2 pm nunalaani ubluqhiutagun. 

Umigvikhaa taimaariami uqariijaut niruaqtaujumajunut, 

5 pm ubluqhiutaagun. 

Tattiarnaqtuq 13 
Hivulliujuq ubluq taimaa niruaqtut niruaqtaaqtut niruaqtut 

havagviat 12min 7mun ubluumaat nunallaami ubluqhiutaani. 

Tattiarnaqtuq 20 

Nuutiqtaaqtut Poll tamaini nunallaani hamanga  

9 hamunga 11:30 am nunallaami ubluqhiutaa. 

Hivuagun niruarniq uumannga  

12 hamunga 7 pm nunallaami ubluqhiutaa. 

Tattiarnaqtuq 23 
Hivulliujuq ubluq taimaa niruaqtut niruaqtaaqtut niruaqtut 

havagviat 12 hamunga 7 ubluumaat nunallaami ubluqhiutaani. 

Tattiarnaqtuq 27 

Niruarvikhat Ublua 

Niruarnikkut Nunavut tunijaujukhat Aallangajunik 

Maligaliuqtiuviitimaatut  

5 pm ubluqhiutaagun. 

Niguaqnikkut hivitunia tatqiqhiut 

Akhuungnaqtut 

Ublukhait 
Qanuriliuqqa talvani ubluani 

10 ublut kinguani 

Niruarnikkut Ublua 

Niruaqtaujumajut unguvaqtakhait tamaita akhuuqhaidjutikhatik 

tamajat humitliqaak. 

Kinguani 

Niruaqtauviat 

Ublua 

Niruaqtaujumajut maniliqinikulu timiujut iniqhijariaqaqtut 

titirarlugilu akhuurutit maniliqinikut utiqtitauniginik 60 ubluni. 

Uuktuqtun igitlugit tamaita aadjiliuqhimajut niruaqtaaqtut 

titiraqhimajutpivakhimajut utiqtitilugitluuniit talvunga Niruaqtut 

Havagviat. 

Kiinaujaliqinirmut Havaktinga 

Tamna maniliqidjutikharnik havaktiujuq tamna uuktuqtuq tikuaktauvakhimajuq 

munagijaangat tamainik auladjutikharnik maniliqidjutikharnik ilituqhaidjutikharnik 

pidjutikharnik, talvuuna ataani Nunavunmi Niruarnikkut Maligaq. Tamarmik uuktuqtut 

pijariaqaqtut piqaqtukhat kiinaujaliqinikkut havaktimik. Tamna maniliqinirmut havaktinga 

Nunavunmiutaujukhaq.  

Tamaita ikajuutit ilaujut aghuurutinun. Tamna maniliqinirmut havaktinga munarijakhait 

tamaita akhuurutingit aittuutit maniit atuqtangillu. 

Tamna maniliqijunik havaktiit naunairutikhangit ilauhimajut talvani uqagiikhimajut 

uuktugiaqaqtainik, una naunairutikhaq nunalaani inungnik titirangnik taima 

utiqtitaugumik havakti pigumitku itqumajumik uqagiikhimajut niruaqtaugiaqaqtunik. 

Niruarnikkut Nunavut katimapkaivaktut havainirmi uqaqatigilugit niruaqtauvikhani, 

ilaudjutikhanik akhuuqhaqtaujut. 

Tamna maniliqinirmut havaktingit pijut puuqhimajunik uumannga Niruaqtittijit Nunavut 

ilaliutijuq: 

➢ Maliktakhaq Maniliqinirmut Havaktingit. 

➢ Aghuurutigilugu Maniliqinikkut Utirnirmun, hivitujumik titiraq, naittumik titiraq uvalu 

atugahat. 

➢ Ihuaqhailutit Akhuuqhainikkut Atugakhamik titiraqtakhaq. 

➢ Uniudjutit Ikajuutit hapkunanga Aghuurutikkut Katimadjutinun titiqqanin. 

➢ Maliktakhaq talvunga Nunavunmi Niruarnikkut Maligaq. 

➢ Atiliurlugu titiraq takupkariaqni pigiaqni puuq. 

Puuqhimaguvit, havaqatigivaktat Niruaqtaunikkut Nunavunmi Kangiqlinirmi tamainnut 

akhuuqhaidjutikhanut ajuqhautaujunut apiqqutinullu. 

Maningnik ikajulimaitutit imaa: 

➢ Ilauvakhimaguvit maniliqidjutikharnik havaktiujunik kingulirmi niruarvikharnik 

titiralimaitunlu auladjutikharnik maniliqidjutikharnik utiqtitijukharnik talvuuna 

mikhaatigun. 

➢ Havaktaujut Niruaqtauhimajut Nunavunmi. 

➢ Havaklutik Niruaqtaunikkut Nunavunmi. 

➢ Kavamatkut havakti pihimangitut ihuaqtumik angirutinik malikhugit Kavamatkunni 

Havaktinut Maligaq. 

➢ Nanminiqaqtuq, kihimi maniliqinikkut nanminiqaqtut Nunavunmi. 

➢ Malingittait malingnikkut angirutit kingulirmin niguangnikkut. 

➢ Ihuinaaqhimaguvit niruaqtaunikkut ihuinaarutimik humiliqaak Kanatami kingulirni 5 

ukiuni. 

Taimaa kiinaujalirinirmut havaktinga havagumi havaamiknut 

Maniliqinikkut havakti pijaaqtuq anilutik havaamingnun qujaginaq qanuriniitigut, 

uvaluuniin uuktuqtuq apiriniaqtait havangilutik. Uuktuqtuq pijariaqaqtuq tikkuarlugu 

nutaaq maniliqinirmut havaktinga qilamiurluni. 

Tamna havaktiuniaqtuq munagijukhaq naunaijaijaangat taima maniliqidjutikharnik 

aulahimajut iniqhimajunik titiqanik nuutiqtaujukhat nuutaamun maniliqidjutikharnik 

havaktimun. 

Iniqtirlugu naunaitkutaq himmautigiami kiinaujalirinirmut havaktinga titiraq tujurlugulu 

Utiffaaqnikkut Havaktimut.  

Akhuuqhainikkut atiqarvi 

Tamna maniliqinirmut havaktinga piliuqtukhaq akhuurutimik maniqarvinga angiqtinnagu 

ikajuutingit. Umikvikhaa ihuaqhaijaami akmaijut, pingitkaluaqtilugu ikajuutikhanik, 21-

ni ubluni niruaqtautinatit ubluani. 

Pivikhaqaruvit ihuaqhaijaamik akmaijutinik, uukturiaqaqtutit Atangujamut 

Niruaqtuliqinikut Atangujamut umiktinagu. 

Atuinnariaqaqtat bank-mik nunagijat piqaqat; aturluguluuniit Northern Store unaluuniit 

Co-op nunagijanga piqangitkumi maniqarvingmik. 

Hivajarlugit Niruarnikkut Nunavunmi nunallaat piqangitpat ihuaqhaijaangani atukiutinik. 

Aturlugu maniqarvik akhuurutinganut, iliurariami tamaita akhuurutimut aittuutit 

akiliriamilu tamaita akhuurutimut maniit atuqtangit. Tamna maniliqinirmut havaktinga 

atauhiinnaujuq atiliuqtuq pijunnautinganut maniqarvikmut. 

Ihuaqhaiguvit atiqarvikharnik, iniqtirlugu Niruarnikkut Nunavut titiraqtakhaq 

'Ihuaqhaidjutikhaq Auladjutikhaq Atiqarvik' tujuklugu Niruarnikkut Nunavunmi. Una 

titiraq ilagijaa maniliqinikut kivgaqtuqtit puuqhimajut. 

Akhuuqhaidjut maniit atugakhait 

Akhuuqhaidjut maniit atuqtaujukhat ikajuutiginiaqtun hanalrutikharnik. Manik 

ikajuutaujuq piliuriarni hivulliutijakhat atungitaanginniklu amihumik maningnik 

akhuurutimit uqaqtait aittuutikkut. 

Tamna havaktiuniaqtuq, maniliqidjutikharnik havakti, akhuuqhaidjut atan’n gujaq 

havaqatigiigiaqaqtugut aulatitijaangat maniit atuqtaujukharnik.  

Naunaijautigilugu: 

➢ Buttons, naunaitkutit, taiguat, nivingajulluuniin? Qaffinik? Hunat aktilaangit? 

➢ Maligaliuqtiuviit piqaqqa amigaitqiamik attauhirmin nunallaamin? Aullaq tukhauvit 

talvunga? Qaffiqtuqhuni? Qanuqtut hivitujumik? 

➢ Piumavit akhuuqhaidjut havagvingmik? 

➢ Hunanik takujakharnik upalungaijautikhaliuqhimavit nallautikkut, Tiiviikkut, 

qaritaujakkuurutit, imaaluuniit taiguagakhani? 

➢ humaliuqhimavit qaritaujakkuurutaani? Aallat inungnut tuhaumapkaidjutikkut 

atuqtakhangit? 

Uqaqataarlugu uuktuqtuq uvalu akhuuqhainikkut atangujaq upalungaijautigilugu uvalu 

havaklugit akhuugutit. Ihuaqhijariaqarunaqhivatit maniit atugakhat amihuiqturlugu 

atuqtilugu akhuuqhaidjut. Tunijauniarunaqhijutit amigaitunik ikitqianik ikajuutit 

niriuktarnin.  

Ikajuutit uvalu akiligakhat 

Akhuuqhainikkut tunidjuti maniit, tamajat, imaalu/imaaluunniit havagutit tunijauvaktun 

akhuuqhainikkut. Manik ikajuutit maniinaujaaqtut uvaluuniin maniliurlutik. 

Niuvrutauvaktut piqutit unalu ikajuutikhat aittuutit ilaliutittaaqtuq hunavaluknik 

ukunatitut havakviup inikhanga, tingmidjutikhangit tikisinik, ikajuutingit piliuriami 

aadjikutaliurlunilu taiguanik, niqinikluuniit katimagiamikni. 

Anginiqaqtut maliruakhat akhuuqhainikut ikajuutit 

Kina ikajuqtaaqtuq: Tamna maniliqinirmut havaktinga angiqtaaqtait akhuuqhaidjut 
aittuutit ukunanngainnaq: 

➢ Inuit nunalgit Nunavunmi. 

➢ Havagviujut havagitut havalaqtuluniit Nunavumi. 

➢ Katimajut katimajiiluuniin tapkua aulajut Nunavunmi, ilaujukhat titiraqhimajut atiit 

uvalu qaffitaalauniit tapkua attautit inuit ikajuqtut. 

Anginikhaanun ikajuutit: Attautit inuit, nanminiqaqtut, uvaluuniin katimajut 

tunihijaaqtut kikliqaqtumik $2500. Tuniniaqtait maningit, hunavalungnik ikajuutikhaniklu. 

Inuk kituliqaak aituigumi ingilradjutikharnik hiniktarvigjuarluuniit kivgaqtuutit, kiklikhait 

amigaitqiat $2500. 

Qakugu/qanuqtut ikajuqtukhat: Inuk, nanminiqaqtuq, uvaluuniin katimajut 

ikajuqtaaqtut. Akhuuqhaidjutikhat angiqtaaqtait ikajuutit, ataani qanurinniit: 

➢ Talvuuna niruarvikharnik aulatiluni. 

➢ Uuktuqtuq ilitarijaugumi uuktuqtuq. 

➢ Tunigumik aittuutimik uumunnga kiinaujaliqinirmut havaktinga kinaluuniit 

maniliqinirmut havaktinga angiqtuq titirarluni. Tamna uuktuqtuq pilimaituq 

kituliqaak ikajuutikharnik. 

Maniliqinikkut ikajuutit: Pijaaqtuq 'atiqtauluni' uvaluuniin 'atiqalimaituq.’ Qujaginaq 

ikajuutit avatqumajut $100 pijariaqaqtut atiqtaujukhat. Maniliqinikkut niuvvavingmi 

titiraqhugit atia najugaalu ikajuqtip. Tamna maniliqinirmut havaktinga iliuraqtakhaa 

tamaita maningit uumunnga akhuurutimut maniqarvinganut. 

Tamna maniliqinirmut havaktinga titiraqtuq taaksiliqinirmut naunaitkutanganik 

qanuraaluktut qaffi taalaujuq tamarmik 'atia atingit' aittuutit— kiklinganut $2500. Tamna 

maniliqinirmut havaktinga avaliittuq inuk tunittaaqtuq taaksiutit naunaitkutit. 

Inuk, nanminiqaqtuq, uvaluuniin katimajut tunijaaqtut $100 atiqangittumik ikajuutinik. 

Taimaa akhuurutinga pigumi atiqangittumik aittuutit akiqaqtuq angitqijaujuq $100 

uumannga maniliqinirmut havaktinga tunijukhaq ilihimagumik humit pingmat. 

Utilimaitkumik, maniliqinikkut havakti tujuutigilugu CEO-mun. 

Kiklinga manik tamaita atiqangitumik ikajuutit attautimun $2500. 

Uuktuqtup nanminik maniit: Uuktuqtuq akiliqhittaaqtuq imaatut $30,000 inmikkut 

maningmik. 

Akhuurutit naamakpata ikajuutit, uuktuqtuq pijaaqtuq imaa utiqtitauvaktut maningnut 

kivgaqtit akiliqtakhanut akiliqtauvaktut, ilaujut hivuani niruaqtautinnagit akiliqtakhat. 

Tamna havaktiuniaqtuq pigiaqaqtun taaksinik naunaitkutingnik talvuuna akikharnik 

atuqtangnik, taima $2500 tallakharniaqtuq kiklivikhaqaqtunik. Una ilaliutingittuq 

utiqtiffaaqhimajut maniit atuqtangit. 

Akhuuqhainikkut atiqarvi: Tamna maniliqinirmut havaktinga piliuqtaa akhuurutinga 

atiqarvia iliuraijurlu tamaita akhuuqhaidjut aittuutit atiqarvianut. Manik ilaujut 

akhuurutinun, uuktuqtumun uvaluuniin maniliqinikkut havaktimun. Tamna 

maniliqinirmut havaktinga angilimaittuq aittuutit taimaa akhuurutinga atiqarvia 

angmaqtautinnagu. 

Niuvrutauvaktut piqutit unalu ikajuutiit—ikajuutit maniit atuqtangillu: Tamna 

maniliqinirmut havaktinga atuqtuq niuvvaavingit akinga hunavalungnik ikajuutikhaniklu 

aittuutit naunaijariami aittuutit. Aadjikutaa qaffi taalaujuq nipiliuqtauhimajuq 

akiligakhanut. 

Uuktuutigilugu: tingmitiliqijiit tunihimaaqtun atauhirmik amigaitunikluuniit akiqangitunik 

tingmidjutikharnik uuktuqtunik tingmijaangat talvani maligaliuqtiuviit akhuuqhaidjut. 

Tamna maniliqijunik havaktingit titirangit atingit tingmidjutikhangit akikhangitlu 

taktarutikhangit aituutikhangit akikhangitlu. 

Uuktuutigilugu: Nunamingni nanminiqaqtut tunijaujut aadjiliungnikkut kivgaqtuutinik. 

Maniliqinikkut havaktiit naunaitkutait atia nanminiqaqtup uvalu niuvaanikkut akiit 

kivgaqtuutit ikajuutit uvalu akiligahat. 

Inuit ikajuinaqtun havakhimaanginaqtun uuktuqtunik auladjutikharnik. Tamna 

maniliqinirmut havaktinga qaffiujut ikajuinnaqtut havaktut aittuutimik. Kihimi inmi-

havaguiqqat inuk pikpat pittiaq havaktakhanik akhuuqhaidjut akiliqtauvaktut. Tamna 

maniliqinirmut havaktinga tuningitait taaksinik naunaitkutinik hunavalungnik 

ikajuutingilluuniit aittuutinik. 

Taaksikkut naunaitkutait 

Tamna maniliqijunik havaktiit hanaqidjutikhangit Niruarnikkut Nunavunmi taaksingit 

naunaitkutit aituutikharnik havakhimajut niruarnikkut auladjutikharnik. Inuit atuqtut 

itkamtaksinik naunaitkutinik unguvaqtirlugit inmi itkaptaaksitigut titirqat. 

Kia pihimajuq taaksikkut naunaitkutait: Tamna maniliqinirmut havaktinga tunijuq 

taaksiliqinirmut naunaitkutinga kinamut inungmut, havakvinganut, katimajunullu 

pipkaidjutijuq maniliqinirmut (maniit) aittuutit. Tunigumik avatquhimaittumik $100, 

tamna ikajuqtuq pijariaqaqtuq tunihijukhaq atirminik. 

Tunihuirlutin taaksinik naunaitkutingnik aituutikharnik hunavalungnik unalu/unaluuniit 

ikajuutikharnik. 

Aktilanga: Tamna taaksingit naunaitkutit tautuminaqtun atingit najugaangitlu 

aituihimaaqtunik, unalu ihuaqtumik aituivakhimajut. Kiklinga manik $2,500. 

Kiinaujalirinirmut havaktingit munarijakhangit: Maniliqinikkut havakti tunijaukpat 

taaksinik naunaitkutinik makpiraanik hapkunanga Niruarnikkut Nunavunmi, atiliuqtughat 

titiqqat tutqighilugit tingmitikkut napait uvalu uqagiirlugit ihuaqtumik. 

Tamna maniliqinirmut havaktinga avaliittuq inuk sainiqtaaqtuq tunilunilu taaksinik 

naunaitkutanganik. Atuqtakhat Niruarnikkut Nunavunmi taaksiliqinikkut naunaitkutit 

makpiraat. 

Tamna maniliqijunik havaktingit iniqtiqpagait taaksingit naunaitkutit 

tujuqhimaanginaqtunlu qullirmik aadjiliukhimajunik inungnun, nanminiqaqtunik, 

katimajiinunluuniit taima aulatitivakhimajut aituutikharnik taima kiklivikharni 

niguaqtautinanik (60nik ublurnik taima Niguaqtaunikkut Ubluanga). Tamna maniliqijunik 

havaktiujuq pihimavakhimajuq kingulirmik aadjiliukhimajunik tamangnik 

naunaitkutingnik talvuuna auladjutikharnik iniqhimajunik titiqanik. 

Pingahua aadjiliuqhimajuq talvaniittuq taaksiliqinikkut naunaitkutikkut makpiraaq. Tamna 

maniliqinirmut havaktingit tujuqtait tamaita taaksiutingit pijait makpiraat atuqtaungittut 

atuqtaungittutlu Niruarnirmut Nunavunmi uumunnga maniliqinirmut utiffaaqtut. 

Tamna maniliqinirmut havaktinga apirittaaqtuq Nirualirinirmut Nunavut aadlamut 

makpiraamut taaksiliqinirmut naunaitkutat taimaa: 

➢ Talvuuna niruarnikkut, aulaliqtutin. 

➢ Talvuuna niguaqtautinanik, pigiaqaqtutin amigaitunik auladjutikharnik aituutikharnik 

akiligianganik akikhangit, utiqtitiliqhutinlu taaksingit pijagiikhimajut mapiraangit. 

Akhuuqhaidjut akiligakhat 

Akhuuqhainikkut akiliqtakhat tamaita niuviqtatit akhuuqhaidjutikhanik. Ilaliutijuq 

hunavaluknik piqutit unalu ikajuutiit tunijaujut. 

Akhuuqhainikkut atiqarvik: Tamna maniliqinirmut havaktinga kinaluuniit angiqtait 

titiraqnirmi, atiliurlugu akilirlugillu tamaita akhuurutimut maniit atuqtanginnik uumannga 

maniliqutinganit. 

Pihimalugit naunaitkutit: Tamna maniliqinirmut havaktinga pihimajukhaq 

naunaitkutingit tamainnut akinganik. Ilaliutijakhatit hivulliqpaanga naunaitkutaq 

uumunnga akhuurutimut maniliqinirmut utiffaaqtuq, tamainnut akiliqtakhanganik. 

Anginikhaanun atauttimut akhuuqhaidjutikhat akiliqtakhat: Anginiqhaq atautimiitun 

auladjutikharnik katitigiaqaqtun aturlutinlu taima $30,000 taalamik. Una ilaujuq hivuani-

niruarutikhat niruaqtaunikkut akiliqtakhat. CEO angirutaa, atauttimut akhuuqhaidjutikhat 

akiliqtakhat angitqiyauniaqtuq $30,000 akiliriami: 

➢ Aullaarniq iluani maligaliuqtiuviit. 

➢ Maniit atuqtangit pijut nutaqqiqivikmut. 

➢ Akiliqtugahat ilaujut uuktuqtunun ajuqhautiqaqtunun. 

Uuktuutit naamanikkut akiligahat: 

➢ Iglup Aturnigagut, aulajutit, ihuaqutit akhuurutini titirarvingmi. 

➢ Akiliuhiakhat akiliriami kinamut aulapkaigiami havagvinganut, havaktiliriamiluuniit 

akhuuqhaidjut atan'ngujaq unaluuniit maniliqinirmut havaktinga. 

➢ Akhuuqhaidjut tamajat. 

➢ Akhuuqhaidjut takujakhat. 

➢ Aullaarniq hiniktarvikharlu—talvaniinnaq maligaliuqtiuviit. 

➢ Nutaqiqiviit akiligahat atadjutiqaqtut akhuurutinun. 

➢ Akiliqtugahat ilaujut uuktuqtunun ajuqhautiqaqtunun. 

➢ Niqit uvalu taangaqangitut niuqagahat niruaqtut' katimajut. 

➢ Niqit uvalu taangaqangitut niuqakhat uuktuqtunun uvaluuniin kivgaqtuqtunun uvani 

niruarnikkut najugaani uvani Niruarnikkut Ubluani. 

➢ Aittuutikhat taktakhallu katimatjutaani niruaqtuni akhuuqhainikkut uuktuqtuq 

taimaatun atauttikkut akitutilaanga aittuutini taktakhanilu unaujuq $500 

ikitqiarluuniit. 

Aadjikutait naamatiagitut akiligakhat: 

➢ Aullaarniq hilataanin niruarvingmun kihiani uuktuqtuq pijukhaq uqaqatigijaami 

nunallaamik iluani maligaliuqtiuviit. 

➢ Manik, niqit, niuqagahat, aituutit, taktakhat, aalaluuniin ihuaqtut tunijaujut tapkua 

tunihijut niruaqtunun' katimajut akhuurutigilugu uuktuqtuq, attautimun akiit 

amigaitqiaq $500. Una uuktuutigilugu, aitulimaitutit akhaluunmik sikiituumikluuniin. 

➢ Manik, niqit, niuqagahat, aituutit, taktakhat, uvaluuniin aalat tuniuqhagakhat 

tunihijut ilingnik niruaqulugit niruaqtukhat niruarlutit kitunun, uvaluuniin 

niruanqungitlugit. Uuktuutigilugu, tunihijaaqtutit qallunmik juusinik kihimi 

pidjutiqangitutit hapkuat jururutit, imaalu wain uvalu beer. 

➢ Una $200 akiligiiqhimajuq uuktuqtuq titirariangani uqariijaut uuktuqtumun.  

Akhuuqhainikkut Maniliqidjutikkut Utiffaa 

Tamna maniliqinirmut utiqtirninnga ilitarijaujuq naunaitkutaq akhuurutimut aittuutit 

maniit atuqtangillu. Tamna maniliqijunik havaktiit upalungaijaivakhimajut 

maniliqidjutikharnik utiqtitijukharnik tujugianganiklu talvunga CEOmun. Tamangnik 

maniliqidjutikharnik havaktiit uuktuqtuniklu uqagiikhimajut uqagiangani taima 

iniqtiqhimavakhimajuq atiliugianganiklu. 

Taimaa akhuurutinga piqarumi aittuutinik maniit atuqtangilluuniit, maniliqinirmut 

havaktinga iniqtiqtakhaa akuniraaluk titiraq. Tamna maniliqijunik havaktingit 

iniqtiqpagait naitumik titirangnik taima auladjutikharnik piqangitkumik aituutikharnik 

akiliktaulimaitunlu. 

Tamna maniliqinirmut havaktinga iniqtiqtaaqtaa titiraq qaritaujakkutluuniit 

titiraqhimajuq uumannga maniliqinirmut utiffaarninnga. Iniqtirumik qaritaujakkut 

titiraqhimajuq, aadjiliuqtakhait atiliurlugulu aadjiliuqhimajumik CEO-mun. 

Atan'ngujaulluaqtuq ihivriuqtuq tamarmik maniliqinirmut utiffaaqtut akhuuqhaidjutikhat 

ikajuutit uvaluuniin akiligahat angitqiat $500. 

Tamaita maniliqinikkut utirutit inungnun titiqqat. Kingunganirmi niruarvikharni, tamna 

CEO titiraqhimajait talvuuna Niruarnikkut Nunavut qaritaujakkuurutaani imaalu atauhirmik 

nunamingni inungnun tuhaumapkaitjutinin. Una ilaqaqtuq ilitturipkaidjutinik uuktuqtunun 

tujungittun manikkut utirutainnik ubluqhiutimingnik. 

Maniliqinikkut naunaitkutit 

Atuqtilugu aghuurut, maniliqinikkut havaktit qajagilugit uvalu naunaijaqhimajut 

maniliqinikkut naunaitkutit ikajuutit uvalu akiligahat, ilaujut tamaita naunaitkutit. Tamna 

maniliqinirmut havaktingit ihariagijait hapkuat titiqqat upalungaijariami maniliqinirmut 

utiffaaqtut. 

Pijariaqaqtutit amigaitqijanik maningnik akiliriagani vutirutinik akiligakhanik. Tamna 

maniliqinirmut havaktinga piinarialik ikajuutingit niruaruirumik. Uuktuqtuq inmikkut 

munaqhijukhaq akiliqhimaittumik akiliqtakhamingnik, akhuuqhaidjutikhat naamangitpat 

maningmik akiliqhijamingnik. 

Taimaa akhuurutinga maningit haumigumi, piqaqtuq malruungnik piumajarnik: 

➢ Tunilugit mangit angiqtaujumun maniliungittunut timiqutigijaujuq pilugillu pijauniq. 

Uqaqatigilugu Maligatigut Atiliurviit piumagumik atiliuqhimajumik katimajiit nakuujumik. 

Tunigungni manik maniliungittunut timiqutigijaujumut, unaungittumik maniliqinirmut 

havaktinga uuktuqturluuniit ikajuqtauniaqtuq qanuqtut. unaluuniit 

➢ Tunilugu sakhaq uumunga 'Nunavut Kavamanga.’ 

Anginiqaqtut umikvikhanga 

Tamna havaktiuniaqtuq tujurniaqtuq iniqhimajumik maniliqidjutikharnik utiqtitijukharnik 

talvunga CEOmun taima iniqtinani niruarvikharnik aulatinanik -60nik ublurnik talvuuna 

niruarvikharnik Ubluanganik. Uuktuqtun pivakhimajut $200 tallakharniaqtun manikharnik 

tutquqtaugumik maniliqidjutikharnik utigumik talvuuna ikaangnikkut. 

Tamna maniliqijunik havaktiujuq uuktugiaqaqtunluuniit talvunga CEOmun 

hivutunikharnik umikvikhangit titirakkut taima kiklivikhanga niguaqtautinanik. 

Piqaqtukhaujutin ihuaqtumik ihumaliurutikharnik. CEO ihumaliuqtuq qanuq 

hivituqjuumidjutaa, angiqtaukpat. 

Niruaqtaujuq uuktuqtuq tujuqtukhat kiinaujangnik utirutainnik katimatinnagit 

Maligaliurvingmi. Uuktulimaittut hiviturjuaqtumik. 

Maniliqinikkut utirutait tuuliqata uvalu uuktuqtuq hivituqjuumingitpat: 

➢ Tamna uuktuqtuq pilimaituq $200 tallakharniaqtuq maniqarvikharnik. 

➢ Tamna havaktiuniaqtuq maniliqidjutikharnik havaktiujuq uuktugiaqaqtun 

nunaptingni niruarvikharnik nunalaaniluuniit niguaqtukharnik talvuuna tallimanik 

ukiunik. 

Nutqaqtitiniq Ilitquuhirluutimik 

Una Nunavunmi Niruarnikkut Maligaq imaatun aallat maligait. Inuit ahiruqtiqata maligat 

ihuinaaqtitaulutik ihuinaarnirmun uvalu ihuinaaqtitaulutik. 

Piqaqtuq amigaitunik qanuriliurutikhanik ahiruqtiriami maligamik, imaatun niruaqtimik, 

akhuuqhainikkut niruarvingmi, ihuittumik atuqtauhimajuthapkuat akhuuqharnikkut 

maniliqtuutikhat, taimaalu. 

Tainia Nunavunmi Niruarnikkut Maligaq maliklugit maligat. 

Ajuqhautaulajut 

Ahirruqtirungni maligaq uvalu ihuinaaqtitauguvin, ilvit: 

➢ Akilikhimaarniq kiklivikhaqaqtuq akikharnik taima $5000 tallamik; unaluuniit 

➢ Itiqtaulutit atauhirmik ukiumik; unaluuniit 

➢ Akilikhimaarlutin akiliktakharnik itiqtaulutinlu. 

Tallimanik ukiunik pittaaqtatit taimaingituq: 

➢ Niruaqtaulutit Maligaliurvingmut. 

➢ Katimajiinnun Maligaliurvingmi. 

➢ Havaaqarlutin tikkuaqtauhimajumik Kamisinamin, Minista havaktiminluunniit 

Nunavut Kavamatkunni, Maligaliurvingmiluunniit. 

Ihumaliuqtit pijaaqturlu pijariaqaqtutit: 

➢ Iliugarlugit kangiqhidjutit ihuinaarutingnun. 

➢ Akilirlugit inuit aanniqtatit taimaali ihuinaarutingnun. 

➢ Nunallaani Kivgaqtuutit. 

Kina ihuiguhuktuq 

Qujaginaq inuk kitu ukpirijaa Nunavunmi Niruarnikkut Maligaq ahiruqtauhimajuq 

tutquqtiriniq ihuiguhuutit titirarlutik Uvunga R.C.M.P. iluani 90 ubluni. Ihuiguhungittut 

hapkununga Niruarnikkut Nunavut. 

Kia ihivriuqtait 

R.C.M.P. ihivriuqhijut tamainnik ihuiguhuutaujunik. Kihimi ihumagumik 

hulaqutiginiaqtaat ihivriurutitik kangiqhipkarniaqtaatit.  

R.C.M.P. havaqatigivaktait CEOunalu Itquumanikkut Kamisina uqautigijaangani 

ihuiguhuut. Itquumanikkut Kamisinam havaktiujuq Maligaliurvingmi munarivaktaa 

Itquumanikkut Maligaq. 

Maliqajakhat angirutikhat 

Maliguattiarnikkut angirut kantulaaktuq qitqani Itquumanikkut Kamisina uvalu 

ihumagijaujuq ihuinaaqtuq. Pijakhaq hivuani ihumagijaujuq ihuinaaqtuq akiliqtitaukpat 

ihuinaarutinun. 

Itquumanikkut Kamisina ihumaliurniaqtuq aivadjutilugit malikhugit angirutit. Ihumagijait 

hapkua hivuani ihumaliuqtinagit aivaqatigilugit: 

➢ Qanurituq ihuinaarut uvalu qanuq nakuungituq. 

➢ Ihuinaaqtitiniq ihuinaarnirmun. 

➢ Inuit piumajait. 

➢ Piumajait maligaliqinirmun. 

➢ Aalat pidjutit ihumagijait ihuaqtut. 

Angiqatigiigumik maliguattiarnirmun angirut, tamna Itqumajumik Kamisina, unalu 

atuqtauvakhimajuq tamangnik atiliurutikharnik angirutikharnik. Kamisina titiraqtuq 

naittumik attautit atiliuqhimajut angirutit. Inungnut titiraq. 

Tamna malikhautikhangit angirutikhaq ilauqarniaqtun ukuninga uuktuutikharnik: 

➢ Akiliqhilutit maningmik atauhirmik amigaittunikluuniit inungnik. 

➢ Mamianaaqtun inungnun inungnunlu ilaujunun. 

➢ Aturlugu Inuit Qaujimajatuqangit Ukpigijait uvalu Atangujat (pitquhikkut Inuit 

ilihimajait). 

➢ Nunallaani Kivgaqtuutit. 

Malingitkuvit angirutimik: 

➢ Akiliqtitaujaaqtutit apiqhuivingmungaulutinlu. 

➢ Ilaulimaitutit uuktuqtukhaungittutit tallimanik ukiunik. 

➢ Ihuinaaqtaaqtutit uvalu ihuinaaqtauguvin. 

Malikkungni angirut, akiliqtitaungittutit, pihimangitutit. 

Itquumanikkut Kamisina inungnun uniudjutigijaat inuk maliktaat inmi maligahatigut 

angigutit.  

Maniliqinikkut Havaktit Naunaijautait 

Taima niguaqtinanik aulatinani 

➢ Ihumaliurlutit piqaguvin uvalu ajuitangnik nakuujumik maniliqinikkut havaktiulutit. 

➢ Qinirlugit havagvit takujaangini qujaginaq maliguagahat, imaatun havanginirmun 

niruaqtautilugit.  

➢ Upalungaijarlugu akhuurutitit tuqarlugulu akhuurutimut manik atuqtakhat 

akhuurutimut havaqatigiiktunut. 

➢ Pihimalugit naunaitkutit pijaaqtut akhuurutit akiligahat atuqtilugu niruaqtautinagit. 

➢ Tairlugit kangiqhilugillu Nunavunmi Niruarnikkut Maligaq. 

Niruaqtauvikhat - niruarvikhat ublua 

➢ Uqarvikhat Niruaqtakhat Nunavut Kangiqlinirmi naunaitkutikhanik imaalu 

ikajuutikhainnik. 

➢ Ilaulutik havainirmi tamaat uqaqatigilugit Niruarnikkut Nunavunmi. 

➢ Ihuaqhailutit akhuuqhaidjutikhanik atiqarvikhamik. 

➢ Pihimalugit inuk kitu angirlugu ikajuutit uvalu ajuqhautit taaksitigut naunaitkutit 

haffumunga aghuurutinun, kihimi angiqqagit kinali titiraqhimajumik. 

➢ Naunaidjavat inuk akiliqhiguvit akhuuqhaidjutikhanik akiliqtakhanut, kihimi 

angiqtauhimaguvit inungmik titiraqhimaguvit. 

➢ Iliurainiq tamaita akhuurutinga aittuutit uumunnga akhuurutinga maniliqutinganut. 

➢ Akilirlugit tamaita akhuuqhainikkut akiligahat hamanga aghuurnirmun pidjutainin. 

➢ Pihimalugit nakuujut maniliqinikkut naunaitkutit atuqtilugu aghuurut—tamainun 

ikajuutit: atiqtauhimajut, atiqangitut, tamajat uvalu kivgaqtuutit, aghuurutillu 

katimajut; uvalu tamainun akhuuqhainikkut akiligahat. 

➢ Utiqtitlugu uuktuqtuq angiqtauhimajuq akhuuqhaidjut akikhainut, tunihigumik 

naunaitkutikhainik. Akhuuqhainikkut akiligakhat ilaujut hivuani niruaqtaunikkut 

akiligahat. 



22 | M a k p i g a q  

 

Niruarvikhakkut ublua 

➢ Niruarutit—niruaqtaungitkuvin. 

Niruaruiruvin ublua 

➢ Pilugit ikajuutit atuqtilugu kinguani niruarnikkut atuqtaujuq taimaali aghuurut 

maniliuqhimaguvin uvalu akiliqhimangitutit niruarnikkut akiligahat. 

➢ Uukturlugu CEO-mun umiktiqtilugu umikvikhaa maniliqinikkut utirnirmun, 

pijariaqaqat. Uukturit titirarlutit nungutinagu niruaqtauvighaat. CEOagirmat 

ilagiarutikhamik KIHIANI nakuukpata. 

➢ Apigilugit Niruarnikkut Nunavut aallanik taaksinik pihimajumik makpiraamik, 

pijumaguvit atauhirmik. 

➢ Pihimalugit maniliqinikkut havaktit upalungaijarlugit maniliqinikkut utirutit. qnIlvit 

uvalu maniliqinikkut havaktia atiliurlugu uvalu tujurlugu hapkununga CEOmun 60 

ubluni kinguani Niruarnikkut Ublua. Ilaulugit tamaita aturiaqaqtainik makpiraat 

uqaqtauhimajut maniliqijit Kivgaqtuqtit Maliruakhani. 

➢ Tunilugit maningmik haumikhianik akhuurutingnit maniliungittunut timiqutigijaujut 

talvungaluunniit Nunavut Kavamatkunnun. 

➢ Ihumaliuruvit tunigiarni manik katimajunut, tikkuarlugu atiliurhimajuq inungnut 

nakuujumik pijuq. 

ILIHIMALUGU: Niruaqtaujuq Maligaliuqti uuktulimaittuq uigunirmik. Tapkuat 

ilaujukhaungitut ikhivajut Maligaliurvingmi Niruarvikhat Nunavunmi tunijautinagu 

maniliqinikkut utirnirmun. 


